
SARS yi teka endlelo ro tivonela exikarhi ka tikhesi leti 

tlakukaka ta COVID-19  

Tshwane, Ravumune 25 Khotavuxika 2021 - Vukorhokeri bya Xibalo bya Afrika-

Dzonga (SARS) byi lemuka ku vilela lokukulu hi nkucetelo wo hlomula mbilu wa gandlati 

ra vunharhu ra ntungu wa Covid-19. Nhlayoxikarhi ya nkombo wa masiku leyi talaka ya 

mitluleto ya phosethivhi ya Covid-19 sweswi yi tlurile 12 000 wa tikhesi. Eka siku rin'we - 

23 Khotavuxika 2021 - ku vi le na 17 493 wa tikhesi ta phosethivhi leti vikiweke na mafu 

ma 166. Hi timbilu ta hina hinkwato hi tshandzisa lava nga loveriwa. Vo tala va 

varhandziwa va hina, vanghana na vatirhikuloni va khumbhekile. 

Hi ku ya hi Nawu wa Mafambiselo ma Makhombo, Vukorhokeri bya Xibalo bya Afrika-

Dzonga (SARS) byi tshama byi ri vukorhokeri bya nkoka. Hi tshama hi tshikelela nkarhi 

hinkwawo nkoka wo ringanisa ku ya emahlweni ka vukorhokeri lebyi na nxungeto wa 

ntluleto. 

Na tihlayo ta tikhesi leti tlakukaka na masungulo ma makholo ma gandlati ra vunharhu ra 

ntungu, hi bohile ku pfala marhavi ma hina ma xibalo nkarhinyana eka miendzelo hi 

nyama ku sukela hi Ravumune ti01 Mawuwani 20211. Hi kota ku endla tano hikuva 

tipulatifomo ta xidijiti, tanihileswi swi kombisiweke enkarhini wa makholo ma gandlati ra 

vumbirhi, ti pfumelelaka vahakelaxibalo ku ya emahlweni va hetisisa swiboho swa vona 

eka inthanete. 

Swa nkoka, ku pfariwa ka nkarhinyana Vahakelaxibalo lava va hlohloteriwa ku ya 

emahlweni va endla tano hi xidijiti, ku sukela hi ti1 Mawuwani 2021. 

Ku fayila erhavini SWI NGE sunguli hi ti01 Mawuwani 2021. Eka goza leri, hi kunguhata 

ku sungula miendzelo ya le rhavini hi nyama hi ti 16 Mhawuri 2021, kambe hi ta swi 

xopaxopa nkarhi na nkarhi. Vahakelaxibalo va tsundzuxiwa ku ka va nga ti erhavini ra 

SARS. Marhavi ma ta pfariwa ku fikela loko xitiviso xi endliwa ku tiyisisa siku ro pfula hi 

vuntshwa. 



Enkarhini wa ku pfariwa ka marhavi, vahakelaxibalo lava lavaka mpfuneto wo fayila eka 

inthanete va ta pfunetiwa hi riqingho hi nseketelo wa vatirhi va SARS lava tinyiketeleke. 

Tindhawu hinkwato to Nghena hi tona ta Khasitomo ti ta pfuleriwa mitirho ya le mahlweni 

ya khasitomo, kambe ku nga ri mbhurisano wo vonana hi swikandza na titilayente handle 

ka swikongomelo swa mbhasiso na nkambelo. 

Hi ku fambisana na vutinyiketeri bya hina lebyi vuriweke byo endla tisisiteme ta hina ti va 

ta ximodeni no endla swi olova eka vahakelaxibalo ku fikelela swiboho swa vona swa 

xibalo, hi yisa emahlweni vutinyiketeri bya hina byo tirhisa thekinoloji ku tiyisisa 

vukorhokeri lebyi ya ka emahlweni eka vahakelaxibalo hi mukhuva lowu tiyisisaka 

vuhlayiseki bya vatirhi na vahakelaxibalo va hina havambirhi.  

Hi tsundzuxa swirho swa vaaki ku lemuka leswi landzelaka: 

 Ku buka switshembhisano swa vhichuwali swi nga endliwa hi ku tirhisa webusayiti 

ya SARS hi ku landzelela linki laha hansi: https://www.sars.gov.za/contact-

us/make-an-appointment/ no rhumela SMS eka eka 47277 na rito "Booking" na 

phasipoto/ID/Nomboro ya phemiti ya Vutumberi ya wena. Naswona ejente ya 

SARS yi ta tihlanganisa na wena ku lulamisa ku buka ematshan'wini ya wena. 

 Vahakelaxibalo va nga tirhisa tipulatifomo ta xidijiti hi ku endzela www.sars.gov.za 

 SARS Contact Centre (0800 00 7277) yi ta ya emahlweni yi korhokela swivutiso 

swin'wana na swin'wana ku suka eka swirho swa vaaki.   

SARS yi ta ya emahlweni yi landzelerisa ntungu wa COVID-19 lowu cincacincaka no 

tivisa vaaki va Afrika-Dzonga hinkwavo hi micinco yin'wana na yin'wana eka malulamiselo 

lama. 

Mayelana na vuxokoxoko, tihlanganise na SarsMedia@sars.gov.za 

